
              UDRUŽENJE 

«JOSIP BROZ TITO BIHAĆ»

                          S   T   A   T   U   T

                         UDRUŽENJA «JOSIP BROZ TITO BIHAĆ»

Bihać 25.11.2005

Na osnovu odredaba člana 11, 12 i 13 Zakona o udruženjma i fondacijama Bosne i Hercegovine (Službene novine Federacije Bosne i Hercegovine, broj 45/2002) osnivačka skupština udruženja «Josip Broz Tito - Bihać», održana 25.11.2005.god. u Bihaću donosi:

        STATUT UDRUŽENJA 
                                     «JOSIP BROZ TITO – BIHAĆ»

I - OPŠTE ODREDBE

Član 1.
Udruženje «Josip Broz Tito - Bihać», je osnovano Zajedničkim sporazumom članova Udruženja, usvojenim na Osnivačkoj skupštini održanoj dana 25.11.2005. godine, u skladu sa Zakonom o udruženjima i fondacijama.

Udruženje «Josip Broz Tito - Bihać» je dobrovoljno Udruženje koje poštuje djelo i zasluge Josipa Broza - Tita, vodeću ličnost u antifašističkoj borbi i narodnooslobodilačkom ratu kao i poslijeratnoj izgradnji zemlje, borca za mir, saradnju i ravnopravnost među narodima i državama i jednog od utemeljitelja i vođe Pokreta Nesvrstanosti.

Član 2.
Ovim Statutom, u skladu sa Zakonom uređuje se;
1) naziv (puni i skraćeni) i sjedište udruženja;
2) ciljevi i zadaci udruženja;
3) zastupanje i predstavljanje udruženja;
4) organe udruženja, njihove ovlasti, način imenovanja i opoziva, trajanje mandata, kvorum i pravila glasanja, uključujući i pitanja o kojima se odlučuje
kvalificiranom
većinom, funkciju lica ovlaštenog da saziva skupštinu;
5) oblik i sadržaj pečata udruženja;
6) oblik i sadržaj znaka udruženja;
7) sticanje i raspolaganje imovinom;
8) način donošenja financijskog izvještaja i izvještaja o radu;
9) postupak za donošenje statuta, izmjena i dopuna statuta i drugih općih akata udruženja;
10) uvjeti i način učlanivanja, prestanak članstva, kao i prava, dužnosti i odgovornost članova udruženja;
11) uvjeti i postupak za pripajanje, razdvajanje, transformaciju ili prestanak rada udruženja;
12)pravila za raspodjelu preostale imovine u slučaju prestanka rada udruženja.

II - NAZIV I SJEDIŠTE UDRUŽENJA
Član 3.
Puni naziv Udruženja je Udruženje «Josip Broz Tito - Bihać»
Skraćeni nazi je : U. «JBT-Bihać» Sjedište Udruženja je : Bihać,Krupska br.26 Udruženje djeluje na cijelom području općine Bihać.
III - CILJEVI I ZADACI UDRUŽENJA
Član 4.
Udruženje je osnovano radi ostvarivanja zajedničkog interesa članova udruženja, bez namjere sticanja bilo kakvih profita. Udruženje je pravno lice, nevladina, nestranačka i neprofitabilna organizacija.

Osnovni ciljevi udruženja su:
· Gajenje i razvijanje poštovanja prema djelu Maršala Josipa Broza - Tita, naše najveće i najomiljenije historijske ličnosti u antifašističkoj borbi, narodnooslobodilačkom ratu 1941 - 1945 i u poslijeratnoj izgradnji zemlje, simbola borbe naprednih snaga naše zemlje za slobodu, mir i progres u svijetu.
· Razvijanje i njegovanje humanizma, nacionalne, političke i vjerske tolerancije, istinske demokratije i socijalne pravde,

· Njegovanje i razvijanje prava svakog naroda i nacionalnih manjina na slobodu, ravnopravnost, suživot i prijateljstvo s drugim narodima,

· Čuvanje i njegovanje mira kao najdragocjenije tekovine svakog društva,
· ostvarivanje drugih zajedničkih interesa članova udruženja, u skladu sa osnivačkim

aktom i Statutom udruženja.
Posebni ciljevi Udruženja su: rad sa mladima, uska saradnja sa udruženjima građana i Savezima koji okupljaju omladinu (Savez izviđača, Savez radio amatera i dr.), formiranje ogranaka po fakultetima, školama i drugim omladinskim organizacijama
Član 5.
ZADACI UDRUŽENJA SU:
· Poticanje istraživanja i objavljivanja radova o liku i djelu Josipa Broza - Tita u pripremanju, organiziranju i vođenju antifašističke borbe i narodnooslobodilačkog rata naroda BiH kao i poslijeratne izgradnje zemlje,

· Poticanje sjećanja na Josipa Broza - Tita, posebno organizovanjem prigodnih manifestacija na dan njegovog rođenja i smrti,

· Poticanje proslave Dana ustanka naroda BiH protiv okupatora, proslave opštih i lokalnih događaja iz antifašističkog rata, održavanje predavanja, znanstvenih i stručnih simpozija,

· U cilju ostvarivanja ciljeva i zadataka Udruženja, obraćati se organima vlasti, uprave, naučnim i stručnim institucijama,

· Surađivati sa drugim organizacijama u Bosni i Hercegovini i inostranstvu koje djeluju u skladu sa ciljevima ovog Udruženja,

· U okviru svojih mogućnosti pružati svojim članovima moralnu, stručnu i materijalnu podršku,

· Sudjelovati u opštedruštvenim, kulturnim, prosvjetnim i socijalnim akcijama,
· Poticati istraživanja i objavljivanja radova u vezi sa odlučnim Titovim suprostavljanjima informbirou i staljinizmu,

· Održavati odnosno poticati organizaciju predavanja znanstvenih i stručnih simpozija, okruglih stolova u okvirima zadataka Udruženja,
· Surađivati sa školama, fakultetima i drugim oblicima omladinskog obrazovanja,
· Surađivati sa svim Savezima i udruženjima građana koji okupljaju omladinu (Savez izviđača, Savez radio amatera i dr.),

· Raditi na svim drugim poslovima u skladu sa ciljevima i Statutom Udruženja.
Utvrđene ciljeve udruženje ostvaruje na način određen zakonom,pravilnikom,ovim Statutom i drugim opštim aktima udruženja.

IV - ZASTUPANJE I PREDSTAVLJANJE UDRUŽENJA
Član 6.
Udruženje zastupa i predstavlja Predsjednik udruženja a u njegovoj odsutnosti zamjenik Predsjednika, sekretar, odnosno lice koje za to ovlasti Predsjedništvo
V - UNUTRAŠNJA ORGANIZACIJA
Član 7.
Organi udruženja su:
Skupština Predsjedništvo Predsjednik Nadzorni odbor.
SKUPŠTINA
Član 8.
Skupština udruženja je najviši organ upravljanja koji čine zastupnici svih članova udruženja čiji se broj utvrđuje Odlukom o kriterijima za predlaganje i izbor zastupnika i neprelazi 50 članova. Struktura, kriteriji i način izbora zastupnika definiše se prije održavanja Skupštine, uvažavajući realno stanje organizovanja na terenu poštujući teritorijalnu, socijalnu, nacionalnu, spolnu zastupljenost.

Član 9.
Skupština radi u sjednicama. Sjednice su osnivačke, redovne, izborne , vanredne i svečana. Redovne sjednice održavaju se jednom godišnje.Izborne sjednice se održavaju jednom u četiri godine. Vanredne sjednice se održavaju po potrebi a može ih zatražiti Predsjedništvo, Nadzorni odbor ili najmanje jedna trećina zastupnika. Skupština punopravno odlučuje kada je sjednici prisutno više od polovine članova Skupštine. Za izbor organa kao i usvajanje Statuta ili njegovih izmjena i dopuna, potrebno je prisustvo više od polovine članova Skupštine a odluke se donose dvotrećinskom većinom glasova prisutnih zastupnika. Svečane skupštine se održavaju po ukazanoj potrebi.
ZADACI SKUPŠTINE
Član 10.
Skupština udruženja je nadležna za:
donošenje Statuta, izmjena i dopuna Statuta i drugih akata određenih Statutom odlučivanje o pripajanju, razdvajanju, transformaciji, raspuštanju i prestanku rada kao

i o drugim statusnim promjenama udruženja
izbor i razrješenje članova predsjedništva i drugih organa udruženja
razmatranje i odlučivanje o izvještajima koje podnosi Predsjedništvo
odlučivanje o ostalim pitanjima koja nisu stavljena u nadležnost drugih organa
udruženja,
-
donosi plan rada i financijski plan.
Član 11.
Mandat članova Skupštine je četiri godine. Mandat člana Skupštine može prestati i prije isteka vremena na koje je izabran i to:

ostavkom
opozivom ili zamjenom
bolešću (nemogućnošću odaziva) ili smrću
pod uslovima propisanim Zakonom.
Član 12.
Rad Skupštine reguliše se Poslovnikom o radu Skupštine, kojeg usvaja Skupština na početku sjednice. Sjednicom Skupštine predsjedava Radno Predsjedništvo, koga bira Skupština na početku svoga rada.

Član 13.
Članovi skupštine imaju prava i dužnosti:
da podnosi prijedloge akata i pokreće druga pitanja iz nadležnosti Skupštine da postavlja pitanja koja se odnose na rad organa udruženja, radnih tijela i nosilaca

funkcija udruženja
da traži obavještenja i podatke koji su mu potrebni za vršenje dužnosti zastupnika u   Skupštini

-
da izvršava odluke i zaključke Skupštine, njenih organa i radnih tijela, na način
koji

će doprinositi ostvarivanju ciljeva udruženja u oblasti djelovanja.
Član 14.
Član Skupštine je dužan da redovno prisustvuju sjednicama. O prisustvu sjednicama vodi se evidencija.

Član 15.

PREDSJEDNIK SKUPŠTINE
Saziva sjednice Skupštine i rukovodi radom na sjednicama
Vrši i druge poslove za koje ga ovlaste Skupština i Predsjedništvo. U slučaju
sprečenosti predsjednika, zamjenjuje ga zamjenik predsjednika, ili član
Predsjedništva, koga ovlasti Predsjedništvo,
Predsjednika Skupšina bira i razrješava Skupština Udruženja javno ili tajno.
Član 16.
Udruženje može osnivati osnovne organizacione jedinice (OOJ) Udruženja. Osnovne
organizacione jedinice Udruženja osnivaju članovi Udruženja kad to smatraju potrebnim i
kad imaju najmanje dovoljna broj članova, u Mjesnim Zajednicama, školama, na
fakultetima, privrednim organizacijama, i si. Osnovne organizacione jedinice donose
svoja Pravila na osnovama i u skladu sa ovim Statutom.
Osnovne organizacione jedinice Udruženja djeluju na osnovu Statuta i Programa rada
Udruženja te svojih Pravila iz svog Programa. Osnivači osnovne organizacione jedinice
dužni su u roku od 15 dana od dana osnivanja odluku o osnivanju dostaviti Udruženju
«Josip Broz- Tito» Bihać radi daljnje upravne procedure.
Osnovne organizacione jedinice Udruženja (OOJ) delegiraju svoje predstavnike
(delegate) u Skupštinu Udruženja kao i u druga tijela Udruženja.
PREDSJEDNIŠTVO
Član 17.
Predsjedništvo je izvršni organ Skupštine koji obavlja zadatke koji proizilaze iz ovoga
Statuta. Predsjedništvo udruženja broji 11 članova.
Predsjedništvo iz svog sastava bira: predsjednika, zamjenike predsjednika, sekretara i
blagajnika Udruženja.
Predsjedništvo po ukazanoj potrebi može kooptirati nove članove.
Predsjedništvo radi na sjednicama.Pravovaljano odlučuje kad sjednici prsustvuje
nadpolovična većina članova.Odluke se donose većinom glasova prisutnih članova.
Predsjednik predsjedništva je ujedno i predsjednik Udruženja.
Mandat članova Predsjedništva je 4 godine uz mogućnost reizbora.
ZADACI PREDSJEDNIŠTVA UDRUŽENJA
Član 18.
Predsjedništvo Udruženja obavlja slijedeće poslove:
priprema sjednice Skupštine
utvrđuje nacrt Statuta, prijedloge izmjena i dopuna izmjena Statuta i drugih opštih akata koje podnosi Skupštini na razmatranje i usvajanje,
donosi godišnji program rada
donosi godišnji financijski plan prihoda i razhoda i razmatra i usvaja godišnji zavrnji račun,

bira i razrješava predsjednika, zamjenike predsjednika, sekretara i blagajnika,
provodi politiku, zaključke i druge odluke koje je donijela Skupština
odlučuje o raspolaganju imovinom i materijalnim sredstvima udruženja
podnosi izvještaje o radu Skupštini udruženja
prati realizaciju financijskog plana udruženja i donosi odluku o upotrebi sredstava

imenuje predstavnike udruženja u drugim organizacijama -    obavlja i druge poslove, predviđene Statutom i aktima udruženja.
Član 19.
Na sjednice Predsjedništva se po potrebi pozivaju predsjednici organizacionih jedinica, bez prava učešća u glasanju prilikom donošenja odluke. Predsjedništvo tada zasijeda u proširenom sastavu.

PREDSJEDNIK UDRUŽENJA
Član 20.
Izbor predsjednika Predsjedništva, vrši se tajnim glasanjem na Predsjedništvu udruženja
između više predloženih kandidata. Za predsjednika prioritetno se predlažu istaknuti
pojedinci a izabran je onaj kandidat koji je dobio najveći broj glasova na važećim
glasačkim listićima. Ako dva ili više kandidata za predsjednika, imaju isti broj glasova,
izbor se vrši u drugom krugu.
Udruženje zastupa Predsjednik a u njegovoj odsutnosti zamjenik Predsjednika, sekretar,
odnosno lice koje za to ovlasti Predsjedništvo.
Osigurava pravilan i zakonit rad Udruženja.
Predsjedava sjednicama Predsjedništva.
Predlaže Program rada Udruženja.
Predlaže financijski plan Udruženja.
Predsjednik Udruženja je istovremeno i Predsjednik Predsjedništva Udruženja.
ZAMJENIK PREDSJEDNIKA UDUŽENJA
Član 21.
Udruženje ima tri zamjenika iz tri konstitutivna naroda. Zamjenici Udruženja pomažu Predsjedniku u njegovom radu i obavljaju i druge poslove koje im povjeri Predsjednik i Predsjedništvo Udruženja. Zamjenici Predsjednika Udruženja biraju se iz redova članova Predsjedništva Udruženja.
SEKRETAR UDRUŽENJA
Član 22.
Sekretar Udruženja je od strane Predsjedništva imenovano ili profesionalno zaposleno lice koje ima slijedeće zadatke:

da vodi zapisnike sa sjednica Predsjedništva i Skupštine
-
da priprema normativna akta i druge materijale koji se razmatraju na sjednicama
Skupštine, Predsjedništva i drugih organa Skupštine

da sprovodi i prati realizaciju odluka organa udruženja da koordinira rad radnih tijela Skupštine i Predsjedništva da vodi brigu o zakonitom radu organa udruženja
· da u slučaju sprečenosti Predsjednika zastupa i predstavlja udruženje
· da podstiče saradnju između članova udruženja
da ostvaruje saradnju i realizuje dogovore sa nadležnim organima i ministarstvima,

preduzećima i drugim organizacijama,
obavlja stručne i druge administrativno-financijske poslove za potrebe Udruženja,

vodi i čuva Arhivu Udruženja, vodi evidenciju Udruženja,
da rukovodi i odgovara za rad stručne službe udruženja
da radi i druge poslove koje mu stavi u zadatak Predsjedništvo ili Predsjednik. Za
svoj rad sekretar je neposredno odgovoran Predsjedništvu i posredno Skupštini.
Sekretara udruženja imenuje Predsjedništvo na period od 4 godine.
Član 23.
Pomoć u radu udruženju mogu pružati i profesionalni kadrovi po ugovoru o dijelu ili volonterski o čemu odluku donosi Predsjedništvo udruženja.

NADZORNI ODBOR
Član 24.
Radi zaštite i ostvarivanja prava udruženih članova, Skupština udruženja imenuje
Nadzorni odbor, kao organ interne kontrole a u cilju praćenja zakonitosti u radu.
Nadzorni odbor ima predsjednika i dva člana. Mandat predsjednika i članova Nadzornog
odbora je 4 godine.
Nadzorni odbor bira iz svojih redova Predsjednika, vrši nadzor nad materijalno
financijskim poslovima i o tome podnosi izvještaj Skupštini Udruženja.
Član nadzornog odbora nemože biti član Predsjedništva Udruženja.
Član 25.
Ocjene, stavove, mišljenja i prijedloge Nadzorni odbor utvrđuje većinom glasova članova Nadzornog odbora. Nadzorni odbor obavezno podnosi izvještaj Skupštini o svom radu, a u slučaju da utvrdi teže povrede zakonitosti, može Skupštini predložiti odgovarajuće mjere, odnosno sankcije iz nadležnosti udruženja.

VI
- PEČAT UDRUŽENJA
Član 26.
Pečat udruženja je okruglog oblika, sa punim nazivom udruženja upisanim latinicom. Prečnik pečata je 30 milimetara u sredini pečata je stilizirani lik Josipa Broza Tita.
VII
- ZNAK UDRUŽENJA
Član 27.
Udruženje ima svoj znak. Znak je u obliku pravougaonika, koji sadrži stilizirani lik Josipa Broza Tita na lijevoj strani a u desnoj polovini piše Udruženje Josip Broz Tito Bihać.

VIII - STICANJE I RASPOLAGANJE IMOVINOM UDRUŽENJA
Član 28.
Imovina udruženja je:
1. članarina;
2. dobrovoljni prilozi i pokloni fizičkih i pravnih lica;
3. sredstva dodjeljena iz budžeta;
4. prihodi od kamata,dividendi,dobiti od kapitala,zakupnina,honorara i sličnih izvora
pasivnih prihoda;
5. prihodi stečeni obavljanjem privredne djelatnosti;
6. drugi prihodi stečeni,u skladu sa Zakonom i Statutom
Član 29.
O sticanju prihoda, korištenju imovine i raspolaganju sredstvima udruženja, odlučuje
Predsjedništvo, u skladu sa ovim Statutom i opštim aktima Udruženja.
Materijalno - financijsko poslovanje Udruženja vodi blagajnik Udruženja u skladu sa
Zakonom i drugim propisima.
Udruženje može u skladu sa Zakonom o preduzećima radi pribavljanja financijskih
sredstava a u cilju sticanja dohotka za financiranje aktivnosti Udruženja, formirati
preduzeće ili sklopiti ugovore sa drugim pravnim licima za obavljanje sljedećih
djelatnosti:
· Prodavnica suvenira i literature,
· Turističke djelatnosti,
· Ugostiteljske djelatnosti,
· Izdavačke djelatnosti i
· Obrazovne djelatnosti.
Udruženje je neprofitabilna pravna organizacija i svoje prihode troše na svoje djelovanje. Za izvršenje financijskog plana i raspolaganje odnosno utrošak novčanih sredstava Udruženja odgovoran je Predsjednik i sekretar ili druga osoba ovlaštena od strane Predsjedništva.

Član 30.
Udruženje je dužno uredno voditi poslovne knjige u skladu sa prihvaćenim
računovodsvenim principima i sastavljati financijske izvještaje, saglasno važećim
propisima.
Financijski izvještaj i izvještaj o radu Udruženja pripremaju predsjednik i sekretar
Udruženja a utvrđuju ih Predsjedništvo i podnosi Skupštini Udruženja na usvajanje,
najmanje jednom godišnje a po potrebi i periodično, odnosno u rokovima utvrđenim
zakonom.
IX - POSTUPAK DONOŠENJA IZMJENA I DOPUNA
STATUTA
Član 31.
Inicijativu za izmjene i dopune Statuta može podnijeti svaki član udruženja. Inicijativa se podnosi Predsjedništvu, pismenim putem i sa odgovarajućim obrazloženjem.
Član 32.
Prijdlog za izmjene i dopune Statuta utvrđuje Predsjedništvo. Utvrđeni prijedlog se dostavlja Skupštini udruženja, pismenim obrazloženjem, najmanje 30 dana prije, od datuma održavanja Skupštine.

Član 33.
O izmjenama i dopunama Statuta odlučuje Skupsti na,dvotrećinskom većinom glasova prisutnih na Skupštini.

Član 34.
Pitanja od interesa za udružene organizacije, koje nisu regulisane ovim Statutom, regulišu se drugim normativnim aktima i odlukama Upravnog odbora.

X-UVJETI I NAČIN UČLANJENJA,PRESTANAK ČLANSTVA U UDRUŽENJU
Član 35.
Članom udruženja se postaje dobrovoljnim pristupanjem fizičkih lica u udruženje. Osnivači stiču svojstvo člana udruženja, danom registracije udruženja.
Član 36.
Članovi udruženja mogu biti i strani državljani koji imaju prebivalište u BiH i koji prihvataju Statut i druge opšte akte udruženja.

Član 37.
Udruženje može imati i počasne članove a odluku o proglašenju za počasnog člana donosi Skupština udruženja, na preporuku Predsjedništva a u skladu sa Pravilnikom o dodjeli priznanja udruženja.

Član 38.
Za članstvo u udruženju, utvrđuje se odgovarajuća članarina. Visinu članarine određuje Skupština, svake kalendarske godine.

Član 39.
Članarina je obavezujuća za sve članove udruženja i plaća se do konca prvog kvartala svake godine a visina i način plaćanja se reguliše posebnim aktom.
Član 40.
Evidencija o članstvu, vodi se u udruženju.
XI - PRAVA I DUŽNOSTI ČLANOVA UDRUŽENJA
Član 41.
Članovi udruženja imaju slijedeća prava i obaveze:
· da biraju i da budu birani u organe udruženja
· da aktivno učestvuju u ostvarivanju ciljeva udruženja
· da budu redovno i blagovremeno obavještavani o aktivnostima udruženja
· da sarađuju sa ostalim članovima udruženja
· da čuvaju i podižu ugled udruženja
· da redovno plaćaju članarinu i izvršavaju druge preuzete obaveze
da ostvaruju i druga prava i obaveze utvrđene Statutom i opštim aktima
udruženja,
da prisustvuje svim sastancima organa Udruženja i učestvuje u njihovom radu
bez prava glasanja.
Član 42.
Članstvo u Udruženju prestaje svojevoljnim istupanjem i isključenjem iz članstva. Iz
Udruženja se isključuje onaj član koji se teže ogriješio o Statut Udruženja i koji svojim
ponašanjem nanosi štetu ugledu Udruženja.
Odluku o isključivanju iz članstva donosi, po pravilu, Skupština Udruženja, a može je
donijeti i Predsjedništvo u vrijeme kad Skupština ne zasjeda.
Isključeni član može uložiti žalbu Predsjedništvu u zakonskom roku a konačnu Odluku
donosi Skupština.
XII- UDRUŽIVANJE, PRIPAJANJE, RAZDVAJANJE, TRANSFORMACIJA I PRESTANAK RADA UDRUŽENJA
Član 43.
Udruženje može dobrovoljno postati i član drugih organizacija u Bosni i Hercegovini na osnovu ugovora o udruživanju.

Član 44.
Udruženje može, na osnovu zajedničkih interesa udruživati se i sa drugim asocijacijama i organizacijama u i izvan Bosne i Hercegovine, prvenstveno u srodnim i sličnim oblastima djelovanja.

Član 45.
Udružene članice i organizacije imaju jednaka prava i obaveze, utvrđene ovim Statutom ili Ugovorom o udruživanju. Odluku o udruživanju, pripajanju, razdvajanju, transformaciji odnosno o prekidu rada udruženja donosi Skupština u skladu sa ovim Statutom te poslovnikom o radu Skupštine.

XIII - POHVALE, PRIZNANJA I NAGRADE
Član 46.
Za posebne zasluge i uspjehe u radu, pojedinci i drugi fizički subjekti mogu biti pohvaljeni i nagrađeni u skladu sa Pravilnikom o pohvalama, nagradama i priznanjima Udruženja.

XIV -JAVNOST RADA
Član 47.
Rad Udruženja i organa udruženja je javan. Javnost rada udruženje obezbjeđuje javnim karakterom sjednica svojih organa, dostupnošću materijala i drugih akata o kojima se odlučuje u Udruženju i organima, kao i svojim zainteresovanim članovima i sredstvima javnog i n formi sanja.

XV - OBAVLJANJE STRUČNIH POSLOVA
Član 48.
Obavljanje stručnih, organizacionih, financijsko-računovodstvenih,
administrativno-tehničkih i drugih poslova za potrebe udruženja, može se
organizovati pri Udruženju, ili povjeriti stručnim fizičkim i pravnim licima .
Ako se poslovi prenose na stručnu organizaciju ili pojedinca zaključuje se ugovor u
pismenom obliku, u kojem se utvrđuju prava i obaveze, rokovi, cijena usluge, te
odgovornost za obavljanje povjerenih poslova.
Ako se stručni poslovi obavljaju pri Udruženju, svoja prava i obaveze radnik
ostvaruje u Udruženju, što se reguliše posebnim aktima, po propisima iz radnih
odnosa
Član 49.
Za ažurno stručno i dosljedno izvršavanje poslova iz predhodnog člana, odgovoran je sekretar udruženja.

XVI - OPŠTI AKTI UDRUŽENJA
Član 50.
Pored Statuta, organi udruženja mogu donositi i druge opšte akte i to:
· odluke
· pravilnike
· poslovnike
Opšti akti, moraju biti saglasni zakonu i Statutu udruženja.
Član 51.
Odluke, kao opšti akti, donese se u slučajevima kada je to izričito utvrđeno Zakonom i ovim Statutom, kao i u drugim slučajevima kada se na opšti način ureduju pitanja od značaja za ostvarivanje ciljeva udruženja.

Član 52.
Pravilnikom se na opšti način utvrđuju članovi udruženja, kao i međusobni odnosi organa udruženja u ostvarivanju njihovih nadležnosti.

XVII
- PRESTANAK RADA UDRUŽENJA
Član 53.
Udruženje prestaje sa radom:
-    kada Skupština udruženja dvotrećinskom većinom glasova prisutnih zastupnika donese odluku o prestanku rada udruženja u slučajevima predviđenim Zakonom. U slučaju prestanka rada, sva imovina udruženja se prenosi na raspolaganje i upravljanje organizaciji koja nastavlja njen rad. Ukoliko takva ne postoji, imovina se raspoređuje članovima. Odluku o tome donosi Skupština.

XVIII
- ZAVRŠNE ODREDBE
Član 54.
Sva unutarnja pitanja Udruženja, kao i sva druga pitanja koja nisu uređena Statutom, a zahtijevaju podrobnu razradu bit će uređena općim aktima koja donosi Skupština Udruženja.

Član 55.
Za tumačenje pojedinih odredbi ovog Statuta nadležna je Skupština Udruženja
Član 56.
Ovaj Statut stupa na snagu danom donošenja.
U Bihaću 25.11.2005
                                                                                PREDSJEDNIK SKUPŠTINE 


________________________


        NURIJA ROŠIĆ

Udruzenje Josip Broz Tito Bihac

Broj:_36/07

Datum, 30.06.2007..

        Na sjednici presjednistva Udruzenja Josip Broz Tito odrzanoj 30.06.2007 godine na prijedlog presjedavajuceg Hakije Abdica o izmjenama i dopunama Statuta Udruzenja usvojen je:

Z A K L J U C A K

1. Da se ide sa prijedlogom izmjena i dopuna Statuta Udruzenja narocito clana 6. Statuta koji govori o Zadacima i ciljevima Udruzenja u koji bi se pored postojecih tacaka dodale slijedece tacke:

a) Promoviranje kulturnih, sportskih, naucnih i drugih uspjeha vezanih za period postojanja Jugoslavije.

b) Promoviranje i vracanje ugleda koji je imala Jugoslavija, kako u zemlji tako i inostranstvu.

c) Isticanje privrednih i ekonomskih uspjeha koji su postignuti u periodu 1945 – 1990

d) Promoviranje i ponovno ozivljavanje dobroljudskih i dobrosusjedskih odnosa medju svim gradjanima SFRJ..

e) Analiziranje ugleda Jugoslavije u medjunarodnim uvjetima i poredjenje sa situacijom u novonastalim drzavama raspadom SFRJ.

f) Podsticaj i pokusaj degradacije i potpune eliminacije sovinistickih ideologija na prostoru Jugoslavije kao izvora sukoba, nesrece i patnji svih naroda i narodnosti na prostoru SFRJ

g) Podsticaj stabilizacije odnosa medju svim Jugoslovenskim narodima i bivsim Jugoslovenskim republikama na svim poljima medjusobne saradnje.

2. Narocita vazna dopuna Statuta je izmjena clana 16 koji govori o Udruzivanju i pripajanju sa drugim udruzenjema slicne programske orjentacije u Bosni i Hercegovini. U ovom clanu predvidja se izmjena tako sto bi pored rijeci u Bosni i Hercegovini bila dotata rijec i inostranstvu narocito ukljucujuci i sve bivse republike SFRJ.

3. Treca vazna izmjena odnosi se na dodavanje pored imena Udruzenje Josip Broz Tito i ime Nasa Jugoslavija. 

         Konacan prijedlog izmjene Statuta uradice komisija u sastavu Abdic Hakija, Vasiljevic Dragan i Franjic Petar, a prijedlog ce biti predocen presjednistvu Udruzenja na usvajanje, te u redovnoj proceduri biti predlozen Skupstini Udruzenja na konacno usvajanje....

Presj. U J.B.T Bihac

